
GOUVENE CUOMO ANONSE NOUVO PON KI TRANSPOTE ROUTE 33A SOU
BLACK CREEK NAN KONTE MONROE OUVRI ALE POU WIKENN FET TRAVAY LA

Nouvo pon nan vil Chili a amelyore sekirite ak amelyore vwayaj ak aksé nan katye
ak biznis lokal yo

Envestisman sa a fét nan Kad Estrateji "Finger Lakes Forward" yo — Inisyativ
Revitalizasyon Reyisi Gouvéne Cuomo a nan Rejyon NO Eta a pou Devlope
Ekonomi Rejyonal yo

Gouvene Andrew M. Cuomo te anonse jodi a ke gen gwo konstriksyon ki te fini nan kad
yon pwojé pou ranplase Pon Route 33A (Chili Riga Center Road) sou Black Creek nan
Vil Chili, Konte Monroe. Nouvo pon ki gen plizyé pout an asye a pral amelyore sekirite
ak aksesibilite nan yon lyen esansyel ant vil Chili ak Riga nan Konte Monroe epi
amelyore akse nan pak Black Creek ki toupre. Nouvo trave a apén ouvri pou sikilasyon
apre selman sis mwa konstriksyon epi ale pou wikenn Fét Travay la.

"Pwojé konsa yo se pa selman yon zafé sekirite ak sikilasyon - se yon zafé kreye pi bon
koneksyon epi amelyore kalite lavi an pou rezidan lokal yo", Gouvéne Cuomo te
deklare. "Nouvo pon sa sou Black Creek la se pral yon gwo elan pou rezidan ak komes
yo nan rejyon Finger Lakes epi se yon prév anplis angajman kontinyel nou pou
transfome enfrastrikti nan gran eta sa a."

Nouvo pon an ranplase yon ansyen estrikti ki gen plis pase 90 an avek yon trave modeéen
ki pi laj pase pon anvan an epi kapab akomode vwa sikilasyon 11 pye nan lajée ak
akotman sis pye nan laje, ki ofri plis sekirite pou otomobilis, siklis ak pyeton. Pandan
nouvo pon an ouvri pou sikilasyon, aktivite konstriksyon yo ka kontinye nan semen k ap
vini yo aloske travay pou fini pwojé 1.9 milyon dola a kontinye.

Komise Depatman Transpo Eta a, Marie Therese Dominguez te deklare, "Modenize
enfrastrikti nou an ak rann wout ak pon nou yo aksesib pou tout moun esansyél nan
kenbe kominote nou yo san danje ak pwospe. Gras ak angajman Gouvene Cuomo pou
tounen bati pi byen, Vil Chili ak rezidan li yo pral benefisye yon nouvo pon ki pi rezistan
- k ap amelyore mouvman san danje moun ak komeés yo pou plizye deseni alavni”.

Reprezantan Joe Morelle te deklare, "Asire sekirite ak aksesibilite otomobilis ak
pyeton yo esansyel pandan n ap travay pou amelyore enfrastrikti transpo nan rejyon
Finger Lakes. Nouvo pon nan route 33A pral ede akomode bezwen pasaje yo pandan n



ap amelyore mezi sekirite pou rezidan ak siklis nan kominote a. Mwen rekonesan pou
Gouvene Cuomo ak Depatman Transpo Eta New York la pou devouman yo nan
achevman rapid pwoje sa a ki pral ede ranfose lavni Konte Monroe".

Senaté Michael H. Ranzenhofer te deklare, "Envesti nan enfrastrikti nou se toujou
youn nan priyorite prensipal mwen. Mwen te kontan déske pon enpotan sa a te repare
epi kounye ap re-ouvri alé pou sezon ive a".

Manm Asanble Harry Bronson te deklare, "Tankou anpil fanmi nan Chili, mwen
kontan wé pwoje sa a fini. Pandan konstriksyon an ka lakoz deranjman tanpore, pwoje
sa a pral ranplase pon Chili Riga Center Road sou Black Creek avék yon nouvo estrikti
ki pral optimize pou aliyman aktyel kouran dlo ak sévi fanmi Chili ak Konte Monroe pou
jenerasyon alavni yo".

Chef Egzekitif Konte Monroe a Adam Bello te deklare, "Repare ak ranplase wout,
pon ak lot enfrastrikti nou yo enpotan anpil pou sekirite piblik nan kominote nou an.
Rekonstriksyon pon Route 33A nan vil Chili se yon egzanp ekselan eta a ak konte a k
ap travay ansanm pou fini yon pwoje ki pral benefisye tout kominote nou an epi pral bay
pi bon aksé ak Pak Black Creek Konte Monroe. Mwen apresye Gouvene Cuomo ak
Depatman Transpo Eta New York k ap fé envestisman sa a nan Konte Monroe".

Otomobilis yo ankouraje anpil pou ralanti ak kondui ak responsabilite nan zon travay yo.
Kontravansyon yo double lé gen ekse vités nan yon zon travay. Kondanasyon pou de
oswa plis vyolasyon ekse viteés nan yon zon travay kapab lakoz yo revoke lisans chofe
yon moun.

Pou jwenn dénye enfomasyon sou vwayaj yo, rele 511, vizite www.511NY.org oswa
telechaje aplikasyon 511NY gratis la.

Swiv DOT Eta New York la sou Twitter: @NYSDOT ak @NYSDOTRochester. Jwenn
nou sou Facebook nan facebook.com/NYSDOT.

Akselerasyon Finger Lakes Forward

Anons jodi a antre nan kad "Finger Lakes Forward", ki se plan global rejyon an pou
jenere kwasans ekonomik solid ak devlopman kominoté. Depi ane 2012, Eta a te deja
envesti plis pase 8.07 milya dola nan rejyon an pou etabli fondasyon pou plan an — 1€ li
envesti nan endistri kle yo ki gen ladan yo endistri fotonik, agrikilti ak pwodiksyon
pwodwi alimante, ansanm ak manifakti avanse. Kounye a, rejyon an ap akselere Finger
Lakes Forward gras a yon envestisman 500 milyon dola Eta a ap fé nan kad Inisyativ
Revitalizasyon NoO Eta a, Gouvéné Cuomo te anonse nan mwa desanm 2015 lan.
Envestisman 500 milyon dola Eta a pral ensite biznis prive yo envesti plis pase 2.5
milya dola — epi plan rejyon an, jan yo soumet li a, prevwa jiska 8,200 nouvo travay.
Gen plis enfomasyon ki disponib isit la.

